
				本页已校对



　〈建郡守周鳯詩寳臺丹室倚雲隂動是江流静是岑明一道人如致力動時還自静中尋〉平陽

　紫霄〈宋政和中建正徳丁丑重建嘉靖中道士鍾曉初李效春袁效葵謝中理潘一璿修建殿閣〉

　至德〈府東汶山嘉靖乙未道士劉洞仙募縁里人譚𩔰逹重修内有龍巖歳旱可禱舊傳有銅錢徑〉

　〈二寸文日天策都司楚王尚父又有銅龍五大者計丈餘小者半之舊傳漁父-{于}-汶潭得之將以鎮觀僅〉

　〈存其四又有丘眞仙-{洒}-墨水-{于}-東廂壁其狀如亂雀飛下啄食〉黃籙上壇〈東晉永和中建正德〉

　〈嘉靖中道士張存道重脩殿閣解縉詩上壇觀在府城東地接文潭水-{脉}-通莫向樓前吹鐡笛月明惟怕〉

　〈引蛟龍〉

　𩁹都

　寺明覺　智門〈洪武中併叢林〉

　院萬壽　聖塔　輪藏　羅漢　百福　覺海　寳

